
卷  一

二畫 丁 刁

1.1/1,丁元 (? —1134)
《要録》卷八一,頁1336:紹興四年 (1134)冬十月丙申

(21日),“金人陷濠州……統領官丁元與敵遇於十八里洲,敵

圍之。元大呼告其徒以毋得負國,於是一舟二百人皆被害,無

得免者。事聞,並贈承信郎,録其子云”。

2.1/4,丁逢 (端叔,1140—1202後)

袁説友 (1140—1204)有 《丁端叔茶馬會同年同庚》詩

(《東塘集》卷四),按:袁生於1140年,丁逢與之同年同庚,

必生於是年。又陳傅良 《丁端叔南征集序》:“端叔爲中都官,

余以太學諸生識之,別二十年,余承乏桂陽而端叔適守郴,端

叔誠少余三四歲。” (《止齋集》卷四○)按:傅良生於1137
年,丁逢生於1140年,少陳三歲,亦與少 “余三四歲”合,

可能生日陳比丁早,故稱 “少三四歲”。咸淳 《臨安志》卷四:
“慶元四年十一月二十一日,以中奉大夫行司農少卿兼知。五

年六月八日,逢除宫觀。” 《金華府志》卷一一 “守臣題名”:
“慶元六年由中大夫、直寶文閣知”,至嘉泰二年 (1202)。其

卒應在1202年以後。

3.1/5,丁開 (復見,? —1263)

元杜本 《谷音》卷下 “長沙丁開復見”條:“開負氣敢言,

安撫向士璧被問,開獨詣闕上疏,具陳士璧功大,軍府小費,

不宜推究。書奏,羈管揚州,歲餘卒。”按:向士璧被問在景

定二年 (1261)八月 (《宋史全文》卷三六,頁2373),丁開

之死當在三年秋冬。

4.1/9,丁黼 (文伯,1166—1236)
《昭忠録》:“曹友聞……丙申 (端平三年,1236)秋八月,

二太子及塔爾海元帥以精兵五十萬於初三日入大散關……九

月……二十九日……死之。……元兵既滅曹軍,遂破閬州,取

漢川路,直入成都。十月……十八日……元兵沿城至大東門徑

登城。……二十日……制司丁黼與甥王茶幹、徐監倉……俱

死。”吴泳 《褒忠廟碑》:“歲嘉熙丁酉 (元年,1237)天子制

詔:故成都守臣副四川制置使丁黼賜謚立廟,謚以恭愍,廟以

褒忠,旌死事也。”(《鶴林集》卷三四)考 《宋史》卷四五四

《丁黼傳》以爲卒於 “嘉熙三年”,由嘉熙元年已賜謚立廟,知

“嘉熙三年”乃 “端平三年”之誤。(《索引》據之以爲1239年

卒,亦誤。)《褒忠廟碑》又曰:“公之祖武德嘗夢山神告之曰:
‘若死葬於寺之右,三紀必生異人。’公後三十六年而生,又七

十二年而廟食於此。”據此,知其出生後七十二年得廟食,而

其卒在修廟前一年,則享年爲七十一歲,上推其生年爲1166年。

5.1/9,丁權 (? —1118)
《京口耆舊傳》卷六本傳:“除淮東提舉學事,秩滿,再除

河北西路提舉學事,知汀州,卒。”按:《宋會要》選舉一九之

二三:“政和七年六月一日,新差權發遣提舉河北西路學事丁

權言……。”又同書刑法二之七二:“政和八年閏九月十一日,

提舉河北西路學事張綽奏”,政和八年 (1118)時已改知汀州。
《永樂大典》卷七八九三,頁2郡守題名: “王田,政和五年

(1115),以朝散大夫知。李倩,宣和元年 (1119)以朝請郎中

知。”按:王田至政和八年滿任,疑初任命丁權代之,丁上任

即死,故又以李倩繼之,以其爲時甚短,故郡守條缺載,丁應

卒於政和八年。

6.1/15,丁執禮 (? —1080)
《長編》卷三○二,頁7346:元豐三年 (1080)春正月辛

巳 (17日),“監察御史丁執禮、權監察御史裏行舒亶、何正

臣自劾赴景靈宫誤乘馬入偏門,詔釋之。執禮等固乞行法,上

批:可依所乞,從違令贖銅。而命卒不下”。則是年正月丁尚

在世。 《長編》卷三○五,頁7429:元豐三年六月乙卯 (24
日),“録故太常博士、祕閣校理兼監察御史丁執禮一子官,以

其兩爲御史及歷三司判官、提點刑獄故也,後毋得爲例”。據

此,丁之卒必在是年六月前不久。

7.1/17,丁興宗 (? —1128)
《要録》卷一二,頁273:建炎二年 (1128)正月癸卯 (18

日),“宗輔又陷青州……知千乘縣丞、迪功郎丁興宗亦死”。

8.1/18,刁約 (景純,994—1077)

刁約,熙寧十年 (1077)卒 (蘇軾 《蘇東坡全集》前集卷

八 《哭刁景純》),“壽八十四”(施注 《蘇詩》卷一三)。上推

其生年爲994年 (參 《全宋詩》册3,頁2021)。

9.1/19,刁繹 (約991—約1042)
《京口耆舊傳》卷一:“最後通判揚州卒,王安石時簽書淮

南節度判官廳公事,有祭文。”按:王安石任此官在慶曆二年

(1042)秋,共二年,安石 《送陳興之序》: “某爲判官淮

南……其後二年歸京師。”(《臨川先生文集》卷八四)祭文見

《臨川先生文集》卷八六,當作於慶曆二年秋以後之二年間。

宋庠有 《和通判刁博士屬疾次韻》(《元憲集》卷七),考宋庠

於慶曆元年五月至三年六月知揚州,此詩必作於慶曆三年六月

前。據此,繹之卒應在慶曆二年 (1042)秋至三年六月間,此

暫繫於1042年。其弟刁約生於994年,父湛生於971年,繹

爲湛之長子,其生年約爲991年。

三畫 于 士 上

1.1/23,于石 (介翁、紫岩、兩溪,1247—約1300)

于石 《紫岩詩選》卷一 《鄰叟招飲》:“十歲始知學,二十

能爲文。三十將遠遊,海波忽揚塵。年今幾半百,親老安可

云。”“海波忽揚塵”指德祐二年 (1276)正月,元兵臨杭州,

宋降,于石所在的婺州亦在是月降元 (《宋史》卷四七,頁

938)。據此推之,當生於1247年。又稱年今幾半百,則1295
年左右尚健在。吴師道 (1283—1344) 《于介翁詩選後題》:
“于介翁先生名石,因所居鄉自號紫岩……愚年十二三時從之

遊,會以故舍去,後數歲,見愚所作,輙曰:是子當不下人。

向之不能卒業,彼此交以爲恨,而稱道誘掖,惓惓不怠,猶有

古人之風焉。未幾死矣。”(《禮部集》卷一七)其卒在吴師道

二十歲左右,即1300年左右。

2.1/26,于應雷 (震卿,1242—1331)

元吴澄 《故宋鄉貢士金溪于君墓碣銘》:“金溪于君諱應

雷,字震卿,暨澄同預宋咸淳庚午秋貢進士,君長七歲,予兄

事之……生宋淳祐壬寅 (二年,1242)十月己巳 (20日),終

大元至順辛未 (二年,1331)九月辛丑 (29日)。”(《吴文正

集》卷八七)

3.1/27,士建中 (熙道,998—1058後)

石介 《代鄆州通判李屯田薦士建中表》(《徂徠集》卷二

○)稱士建中爲今秋得解進士,此當爲明道二年 (1033)事,

次年景祐元年方有省試與殿試。又言:“建中今三十六歲。”知

其應生於咸平元年 (998)(參 《文獻》2002年1期,頁38李

峻岫 《石介交遊考》)。劉敞有 《過士建中屯田居此君年六十

請致仕所居蔽風雨而已》詩 (《公是集》卷四),知其必卒於

1058年以後。

4.1/28,上官均 (彦衡,約1043—1120)
《閩中理學淵源考》卷一三 “上官均字彦衡,邵武人……

尋入元祐黨籍,奪職主管江寧府崇禧觀。政和間復龍圖閣待

制,抗章告老,遷朝請大夫,以待制致仕,卒,年七十八。贈

通議大夫。……崇寧初以宫祠廢居淮南幾二十年,處之夷然”。

按:上官均在崇寧元年 (1102)九月乙未,被列入元符黨人

“邪下”(《長編拾補》卷二○),“崇寧初以宫祠廢居”應在此

時。 “幾二十年”當在十八年左右。姑以十八年計,其卒爲

1120年。“卒,年七十八”,上推其生年爲1043年。

5.1/29,上官悟 (仲達,? —1130)
《要録》卷三一,頁610:建炎四年 (1130)二月 “丁亥

(14日),金人陷京師……權留守上官悟……出奔,悟至唐州,

爲董平所殺”。《三朝北盟會編》卷一三七:建炎四年二月十四

日丁亥, “聶淵入京師,留守上官晤出奔,淵以城獻於金

人。……晤在唐門遇董平,平逼令晤書填官告,訖,殺之”。

悟,《南宋書》卷一一誤作 “晤”,《索引》遂列爲二人,亦誤。

6.1/29,上官基 (仲立,? —約1214)

弘治 《八閩通志》卷七○,頁672本傳:“上官基,……

監建康倉,留守范成大稱其修謹明敏,遷衡州推官……累遷提

點鑄錢司檢踏官以卒。葬時 (趙)汝愚子崇度適守邵武,臨穴

哭奠。”真德秀 《提舉吏部趙公墓誌銘》:“公名崇度,字履

節……添差通判信州。會天子誅權臣,群憸以次絀,恩書恤典

繼下,公與伯氏議請先直誣枉,改謗史,不當徒被龍光。伯氏

以聞,果得請。郡有獄,久不決,公一訊得其情,人大歡服,

知桂陽軍……會郴寇暴作……知邵武軍……提舉福建市舶兼泉

州……知邵州。”(《西山文集》卷四三)“天子誅權臣”指開禧

三年誅韓侂胄,“郴寇暴作”事在嘉定二年十一月 (《續編兩朝

綱目備要》卷一一,頁209),以在桂陽軍三年計,知邵武軍

應在嘉定五年 (1212)下半年以後,而其始知邵州是在嘉定十

二年八月 (《西山文集》卷三四 《石鼓挽章祭文後》),知其提

舉福建市舶應在嘉定九年至十二年,知邵武軍的下限在嘉定八

年 (1215)底。其哭上官基應在1213至1215年間。此姑取其

中,爲1214年。

7.1/31,上官夔 (? —1277)
《宋史》卷四五一,頁13283 《張玨傳》: “德祐……二年

(1276)……明年 (1277)……十月,萬州破,殺守將上官

夔。”《元史》卷一六一,頁3784 《楊文安傳》:“至元……十

三年 (1277)……秋七月,進軍攻萬州。遣經歷徐政諭守臣上

官夔降,夔不從。圍之數匝,逾月,攻拔外城。夔守張起岩來

救,遣鎮撫彭福壽迎擊,破之,盡殺其舟師,俘其將宋明。萬

州奪氣,文安復傳王旨,諭夔使降,夔終不屈。文安盡銳攻

城,潛遣勇士梯城宵登,斬關而入,夔巷戰而死。”二者所記

卒年均在1277年,唯月份有異。

四畫 文 方 元 尹 王 木 尤 孔 毛 牛

1.1/36,文洎 (? —1037)

張芻 《宋故奉寧軍節度推官承奉郎試大理評事知乾州奉天

縣事文府君墓誌銘》:“府君諱彦若……除平定軍判官,以父主

客廉察河東,避親去職。景祐四年九月丁主客憂。”(《八瓊室

金石補正》卷九八)按:彦若乃文彦博之弟,父即文洎,廉察

河東指文洎出任河東路轉運使,由此志知其父卒於景祐四年

(1037)九月。

2.1/42,文正倫 (濟道,? —1140)

蹇汝明 《左朝請大夫致仕文公 (正倫)墓誌銘》:“除知昌

州……諸台列薦,進一官,代還,乞宫祠,差主管□州 (下缺

17字)朝請大夫。”按:知昌州時進一官,事在紹 興 五 年

(1135)九月壬申 (《要録》卷九三),墓誌又曰:“紹興十年

(1140)閏六月 (下缺16字)所狀來請銘”(《金石苑》卷二,
《宋代石刻文獻全編》册二,頁909),顯然,這是其死後,家

屬請蹇汝明撰墓誌銘,其事應在死的當年。

3.1/48,方勺 (仁聲、泊宅翁,1066—1143後)
《索引》無卒年。按:方勺 《泊宅編》卷九,頁53;“紹

興壬戌 (十二年,1142),始遊徑山,首見長老覺明……予贈

覺明詩……”知其1142年仍能遊山賦詩,其卒必在1143年以

後,享年可能在八十以上。

4.1/53、方洪 (? —1276)
《宋史》卷四五○,頁13262 《趙與檡傳》:“德祐二年

(1276)……出瑞安,與守臣方洪……死守……兵敗被縶……

洪亦伏節而死。”《宋史》卷四六,頁941 《瀛國公紀》:“德祐

二年……十有一月……甲辰,秀王與檡逆戰於瑞安……被執,

皆死。”《昭忠録·方洪傳》:“冬十月,瑞安被圍,城中危急,

與檡、洪誓以死守,小校李雄夜開門納元兵,與檡、洪率衆巷

戰,兵敗被執。參政董文炳伏而問之曰:‘汝爲秀王也耶? 今

能降乎?’與檡叱之曰:‘我國近親,恨不殺汝以報陛下,今力

屈而死,分也,尚何問焉。’遂殺之。洪亦伏節而死。洪,莆

田人也。”清張自勲 《綱目續麟》卷一五作 “知府方洪以城

降”。不知何據,當誤。

5.1/59,方遇 (時父,1190—? )

劉克莊 《表弟方遇詩》:“時父,余表弟也,初見於臨川,

余年十七,時父年十四。”(《後村大全集》卷一○○)淳祐十

年 (1150),其子必敏卒時尚在世 (同上書卷一五三 《方氏子

墓誌銘》),克莊有 《祭方氏表弟文》(卷一四六),其卒必在

1151—1169 (克莊卒年)之間。

6.1/59,方會 (子元,? —1120)
《宋會要》儀制一一之九 “尚書丞郎追贈”: “通議大夫、

顯謨閣待制方會,(宣和二年)五月,贈宣奉大夫”,知應卒於

宣和二年 (1120)。

7.1/63,方翥 (次雲,1120—1163後)
《夷堅志支戊》卷二,頁1065: “莆田方翥次雲,紹興丁

巳 (七年,1137)秋,將赴鄉舉……時方十八歲。”可推知其

生年應爲1120年。紹興三十二年十月除秘書省正字,隆興元

年 (1163)六月罷 (《南宋館閣録》卷八,頁123)。“甫九月,

以風聞奏事,聽外補,卒於家”(《宋史翼》卷二一),其卒應

在1163年7月以後。林光朝爲作行狀,林卒於1178年,其卒

最晚不會晚於1177年。

8.1/64,方憲 (? —1135)

周必大 《京西轉運判官方君崧卿墓誌銘》:“父憲文林郎,

南恩州陽江縣令,後贈朝議大夫。陽江卒七月而君生。”(《文
忠集》卷七一)方崧卿爲憲的遺腹子,崧卿生於1135年,是

年即憲之卒年。如崧卿生於1135年上半年,憲之卒在1134
年。此暫以1135年計。

9.1/72,方元修 (時敏,? —1125)

宋韓元吉 《南澗甲乙稿》卷二一 《方公墓誌銘》:“方公諱

滋,字務德……爲嚴州桐廬縣人……考諱元修,任朝請郎,贈

特進。妣王氏,尚書左丞安禮之女也,贈夫人於餘杭郡。公生

十三歲遭王夫人憂,已能盡禮。宣和末,特進没於魏幕,羣盜

方煽亂,公號泣奉喪疾馳,夜闕地以殯。”宣和末當即宣和七

年 (1225)。

10.1/75,方廷實 (公美,? —1150)
《要録》卷一六一,頁2606:紹興二十年 (1150)二月乙

亥 (28日),“直徽猷閣、廣西路提點刑獄公事方廷實卒”。

11.1/77,方孟卿 (正夫,? —1137)
《要録》卷一○九,頁1767:紹興七年 (1137)二月丙午

(14日),“徽猷閣待制、提舉江州太平觀方孟卿卒”。

12.1/89,元勳 (不伐、具茨先生,? —1138)

周紫芝 《太倉稊米集》卷四○有 《元具茨不起道州之疾哭

之以詩》,按:元勳知道州,在紹興八年 (1138),次年趙伯莊

知道州 (《道州志》卷四),又同年五月甲午,丁知道州 (《要
録》卷一三四)。元勳卒於道州任上,時間應在紹興八年,最

晚不會晚於九年初。此姑以八年計。

13.1/92,尹朴 (處厚,約1024—約1048)

韓琦 《故河南尹君墓誌銘》:“朴字子厚……嘗一舉進士,

誤爲他司所絀……慶曆中,余與今樞密副使田元均奉詔宣撫陝

西”時,見到尹朴代人所修書,讚其 “所論甚奇”(尹洙 《河
南先生文集》卷二八),其年齡不會太小,當在二十左右。按:

宣撫陝西事在慶曆三年 (1043)八月 (《宋史》卷一一,頁

216本紀),以二十計,約生於1024年。

尹朴之父尹洙卒於慶曆七年 (1047)四月,歐陽修 《尹師

魯墓誌銘》稱:“師魯凡十年間三貶官……有子四人,連喪其

二。”(《河南先生文集》卷二八)聯繫韓琦 《尹公 (洙)墓

表》,知二子指朴之二弟、三弟,可知尹洙慶曆七年卒時,朴

尚在世。朴之卒應在其後不久。韓志又稱 “自是,余嘗稱於公

卿間,……不幸年二十五而亡”。韓琦在慶曆三年後曾在公卿

跟前稱讚他,但他没有因此當官而卒,其卒必在韓琦到處稱讚

之後不久。以1024年生計,享年二十五,應卒於慶曆八年

(1048),距韓之贊僅四、五年,與韓志內容相符。如其考進士

爲十八歲,爲人代作爲其後一年,時年爲十九歲,其生卒爲

1023—1049年。這種可能性也不能完全排除,但更早或更晚

都不太可能。今姑取上一説,以後一説作備考。

14.1/92,尹玉 (? —1275)
《宋季三朝政要》卷五:德祐元年 (1275)“十月,常州告

急,文天祥遣將尹玉、朱華、張全、麻士龍赴援,戰於五木,

敗績……尹玉、麻士龍死之”。

15.1/93,尹林 (? —1075)
《宋陳夫人銘》: “政和元年 (1111)正月庚寅 (27日),

先夫人終於河南嘉善坊之私第……夫人歸尹氏……先君捐館

舍,長男七歲,焞始五歲矣,夫人年三十四。……享年七十

……先君諱林,官終尚書虞部員外郎。”(《東都冢墓遗文》)

陳夫人 “享年七十”,應生於1042年,其三十四歲時夫卒,其

夫尹林應卒於1075年。

16.1/98,尹穀 (耕叟,? —1276)
《宋季三朝政要》卷五:德祐二年 (1276)“潭州陷……是

歲正月城破”。“尹穀,潭州人,除知衡州,未之任,潭州陷,

自火其廬,舉家赴火死”。

17.1/99,尹機 (? —1178)

李心傳 《建炎以來朝野雜記》甲集卷一八,頁414: “淳
熙三年 (1176),楊太尉倓爲荆南帥,上因命楊修其政令。已

而知辰州尹機代還,請命有司括田招募,……上即擢機湖北提

點刑獄,使與之同措置。……會李仁父出守武陵,力言其不

便,乞度田立額,事下諸司。張欽夫爲安撫使,頗以仁父爲

是。會機卒,馬大同繼之,欲換以土軍。辛幼安時新除漕副,

亦乞各具所見。”這一條材料説明,尹機之卒在辛棄疾新任湖

北轉運副使之時,馬大同繼任湖北提點刑獄之前,張欽夫爲安

撫使之後。考朱熹 《朱文公文集》卷八九 《右文殿修撰張公

(欽夫)神道碑》:“淳熙五年,除秘閣修撰、荆湖北路轉運副

使,改知江陵府 (按即任湖北安撫使)。” 《宋史》卷四○一,

頁12165 《辛棄疾傳》:“爲大理卿時,同僚吴交如死” “以大

理少卿召,出爲湖北轉運副使,改湖南。”吴卒於淳熙五年閏

六月 (《京口耆舊傳》卷二 《吴大卿交如傳》)。尹機必卒於此

年七月以後。淳熙六年暮春,辛棄疾已由湖北轉運副使改任湖

南轉運副使,在湖北任上至少三、五個月,辛新赴湖北上任應

在淳熙五年下半年。 《宋史》卷四一五,頁12446 《黄疇若

傳》:“淳熙五年舉進士,授祁陽縣主簿。邑民有訴僧爲盜且殺

人,移鞫治,疇若疑其無證,以白提點刑獄馬大同,且爭之甚

力,已而得真盜。大同薦之。”據此,馬大同淳熙五年時已爲

湖北提點刑獄。以上可證尹機必卒於淳熙五年 (1178)後

半年。

18.1/102,尹崇珂 (932—973)
《宋會要》禮四一之五一 “輟朝”條:“保信軍節度使尹崇

珂,(開寶)六年 (973)六月……輟二日。” 《宋史》卷二五

九,頁9001本傳:“卒,年四十二。”上推其生年爲932年。

19.1/106,王介 (中甫,1023後—1076)

熙寧九年 (1076),蘇軾作 《同年王中甫挽詞》 (王宗稷

《東坡先生年譜》卷上,《蘇文忠公詩編注集成》卷一四),知

應卒於是年 (參 《全宋詩》册12頁8053小傳)。王安石 《王
中甫學士挽辭》:“同學金陵最少年,奏書曾用牘三千。盛名非

復居人後,壯歲如何棄我先。”(《王文公文集》卷七八)按:

王安石生於1021年,以王介至少小於安石二歲計,約生於

1023年或更晚。

20.1/117,王旭 (仲明,959—1026)

王旭之卒年可由其子質爲其服喪的年代推定。范仲淹 《王
待制質墓誌銘》: “公諱質,字子野……考諱旭……贈兵部尚

書……公……拜祠部員外郎。丁兵部憂,服除,以前官充職同

判姑蘇郡。”此時知蘇州爲黄宗旦 (歐陽修 《王待制質神道

碑》),考黄知蘇州在天聖七年,至同年四月即被他人取代

(《姑蘇志》卷三),從歐碑中得知其與黄共事時間較長,可見

王質通判蘇州必在此年初。又宋代服喪一般爲二十七個月,知

其初爲其父服喪應在天聖四年 (1046)十月或十一月。《宋史》

卷二六九,頁9243本傳: “卒,年六十八。”上推其生年爲

959年。

21.1/119,王汾 (彦祖,1025—約1100)

王闢之 《澠水燕談録》卷六,頁78: “王彦祖初名亢宗,

慶曆二年 (1142)方勝冠,……至皇祐五年免解赴禮部……更

名汾,以符水分之兆。及試禮部……皆中高選。”“方勝冠”當

指剛滿18歲,上推其生年爲1025年。《宋史全文》卷一三下,

頁758:紹聖四年 (1097)二月庚辰,“王汾依前官致仕”。崇

寧二年 (1103)九月所列元祐奸黨名單中的王汾,其下注:
“故”(《長編拾補》卷二二),知其卒應在1098年—1103年9
月間。

22.1/119,王序 (商彦,1073—1136)

朱承 《宋故文安郡開國侯王徽學 (序)墓誌銘》: “公諱

序,字商彦……卒,年六十有四,紹興六年 (1136)十月六日

也。”上推其生年爲1073年 (《榮縣志》卷一四,《宋代石刻文

獻全編》册4,頁724)。

23.1/122,王冏 (容季,1035—1066)

曾鞏 《王容季墓誌銘》:“容季,王氏,諱冏……汝隂人。

容季,嘉祐六年 (1061)進士及第,主蔡州之新蔡縣簿,治平

某年某月某甲子卒於家,年三十有二。”按:治平凡四年,冏

具體卒於何年? 考墓誌又曰:“初,子直之遺文,深甫屬予序

之。數年,又叙深甫之文。復數年耳,而容季葬有日,其仲兄

固子堅又屬予銘其墓,而且將叙其文。”(《元豐類稿》卷四二)

知冏之卒在其兄回之後。曾鞏 《王深甫文集序》: “深甫吾友

也,姓王氏,諱回……卒於治平二年 (1065)之七月二十八

日,年四十有三。”則冏之卒必在治平三、四年間。據誌所載,

冏嘉祐六年 (1061)進士及第,爲新蔡縣主簿,三年任滿爲治

平元年,回家,尚未等待新的任命,即卒於家,則其卒最可能

的時間是治平三年 (1066),享年三十二,其生年應爲1035
年。

24.1/124,王伷 (長民,955—980)
《索引》作 (? —982),誤。按: 《高麗史》卷二 《景宗

紀》:“景宗至仁成穆明惠獻和大王諱伷,字長民……光宗六年

(955)乙卯九月丁巳生……二十六年 (974)五月甲午光宗薨,

王即位……在位六年,壽二十六。”

25.1/125,王佐 (? —1258)
《元史》卷三,頁52 《憲宗本紀》:“八年 (1258)……十

月……庚子,圍長寧山。守將王佐、裨將徐昕等率兵出戰,敗

之。十一月己酉 (4日),帝督軍先攻鵝頂堡。壬子 (7日),

力戰於望喜門。薄暮,宋知縣王仲由鵝頂堡出降。是夜,破其

城,王佐死焉。”

26.1/126,王治 (温古,960—997)
《高麗史》卷三本紀:“成宗康威章憲文懿大王諱治,字温

古……光宗十一年 (960)庚申十二月辛卯 (26日)生。景宗

六年 (981)七月甲辰受內禪即位……壽三十八,在位十六

年。”按其生時已爲961年1月15日。

27.1/131,王昂 (叔興,1090—? )
《建炎以來朝野雜記》甲集卷九,頁183 “狀元年三十以

下數”:“王叔興昂年二十九。” 《索引》作 “年三十”,當誤。

王昂爲政和八年 (1118)狀元,上推其生年應爲1090年。昂,

一作昴,見 《萍洲可談》、《陶朱新録》、《玉海》等。

28.1/131,王昇 (君儀,1052或1054—1132)

按:《索 引》據 《嚴 州 圖 經》卷 一 本 傳:“紹 興 二 年

(1132)無疾而卒,年七十九。”其生年爲1054年。而 《要録》

卷五一,頁893:紹興二年正月甲午 (2日),“徽猷閣待制致

仕王昇卒……年八十一”。據此,其生年應爲1052年,二者未

詳孰是。

29.1/137,王庠 (周彦,1071—1136)

張商英 《大宋故贈通議大夫王公 (夢易)墓表》:“太常博

士王潛夫……元祐丙寅 (元年,1086)八月十五日以宣德郎終

於南榮私第……三男子:長曰廱;次曰庠,年十六;次曰序,

年十四。”(《金石苑》,《宋代石刻文獻全編》册2,頁903)上

推其生年爲1071年。朱承 《宋故文安郡開國侯王徽學 (序)

墓誌銘》: “公諱序,字商彦……卒,年六十有四,紹興六年

(1136)十月六日也。……與兄庠同學,尤相友愛,庠……先

公數月卒。”(《榮縣志》卷一四,《宋代石刻文獻全編》册4,

頁724)庠之卒應在1136年上半年。

30.1/138,王宣 (? —1167)

按:《宋會要》儀制一一之二六 “武臣追贈”:“福州觀察

使、荆南駐劄御前諸軍都統制王宣,(乾道)三年 (1167)六

月,贈建武軍承宣使。”知必卒於此年。

31.1/139,王厚 (處道,? —1106)

按 《宋會要》儀制一一之二二 “武臣追贈”:“武勝軍節度

觀察留後王厚, (崇寧)五年 (1106)九月,贈寧遠軍節度

使。”知必卒於此年。

32.1/145,王信 (公亮,988—1048)
《宋會要》儀制一一之一七 “武臣追贈”:“步軍副都指揮

使、感德軍節度觀察留後王信,慶曆八年 (1048)八月,贈武

寧軍節度使兼侍中。” 《隆平集》卷一九本傳: “卒,年六十

一。”上推其生年爲988年。

33.1/146,王俊 (王開山,? —1144)
《要録》卷一五二,頁2460:紹興十四年 (1144), “是

歲,融州觀察使、行營右護軍選鋒統制、知洋州、節制巴蓬洋

州屯駐軍馬王俊卒……軍中號爲王開山”。

34.1/146,王俁 (世民,1079—1122)
《索引》缺生年。《高麗史》卷一二 《睿宗紀》:“睿宗文孝

大王俁,字世民……文宗三十三年 (1079)生。”

35.1/146,王俁 (碩夫,? —1157)
《要録》卷一七七,頁2935:紹興二十七年 (1157)九月

癸未 (20日),“敷文閣待制王俁卒”。

36.1/148,王益 (捐之、舜良,994—1039)

曾鞏 《尚書都官員外郎王公墓誌銘》:“公諱益,字舜

良……寳元元年 (1038)二月二十三日以疾卒於官,享年四十

六。”(《元豐類稿》卷四四)《索引》即據此定王益之生卒爲

993—1038。考王安石 《先大夫述》:“公諱某,始字捐之,年

十七以文干張公詠,張公奇之,改字公舜良……寳元二年

(1039)二月二十三日以疾棄諸孤官下,享年四十六。”(《臨川

文集》卷七一)與曾鞏所述享年及卒之月日均同,唯卒的年份

不同,何者爲是? 王益乃王安石之父,安石所記其父之時間應

爲第一手材料,最具權威性,且寶元元年是當年十一月才改的

年號,換言之,當時没有寶元元年二月,只有景祐五年二月,

故曾鞏墓誌之 “寶元元年二月”應爲 “寶元二年二月”之誤。

王益之生卒年當依其子安石所記爲994年至1039年。

37.1/166,王翊 (公輔,? —1239)
《昭忠録·王翊傳》:“元兵既滅曹軍,遂破閬州,取漢川

路,直入成都。十月十七日至懷安軍金堂縣……十八日……元

兵沿城至大東門徑登城。……二十日……制司丁黼與甥王茶

幹、徐監倉……俱死。……二十六日……翊……赴井死。”按:
“元兵既滅曹軍”指滅曹友聞軍,事在丙申 (端平三年,1236)

九月二十九日 (《昭忠録·曹友聞傳》)。知王翊死於1136年。

吴泳 《褒忠廟碑》亦云:“公 (丁黼)卒未幾,制府參謀翊雍

容就義而死。”(《鶴林集》卷三四)《宋史》卷四四九 《王翊

傳》作嘉熙元年 (1237),誤。

38.1/166,王堅 (? —1264)
《宋史》卷四五,頁886:景定五年 (1264) “三月辛巳

(6日),王堅卒,賜謚忠莊”。

39.1/171,王從 (正夫,1120—1179)

楊萬里 《誠齋集》卷八三 《三近齋餘録序》:“正夫 (王從

字)……後得郡,期年又請祠以去,亡幾何而卒。後二十六

年,其詩文乃出,……其子……寄示予,其官嘗歷……知信

州、主管建寧府武夷山沖佑觀,年六十終官朝散郎。嘉泰三年

(1203)七月四日……序。”據此,自1203年上推二十六年,

即淳熙五年 (1178)爲其卒年,再上推六十年,應生於1119
年。然周必大之説與此有異,其所撰 《王氏濟美集序》曰:
“淳熙六年 (1179)……知信州諱從……爲 《槐庭雜記》、《宣
陽因親録》以授其子淹。”(《周益國文忠文集》卷五四)據此,

王從在臨死時授書與子,應卒於淳熙六年。考周文作於嘉泰二

年 (1202)閏十二月,較楊文早半年多,而且,周早在慶元二

年 (1198)已爲王淹刊其曾祖王震 《元豐懷遇集》作序 (見同

上書卷五二),應比楊更熟悉王家事,疑楊文之 “後二十六年”

當爲 “後二十五年”之誤,如此説不誤,其生卒應爲1120—

1179年。

40.1/172,王渙 (972—1062後)

張方平 《請應天府致仕官王渙朱貫給俸劄子》:“臣近知應

天府,竊見本府致仕官王渙年九十一歲、尚書兵部郎中朱貫年

